
1. შრომითი დავების მედიატორთა რეესტრის დამტკიცების საკითხი/კანდიდატების წარდგენა


მომზადებულია საკითხი მედიატორთა რეესტრის დასამტკიცებლად, კერძოდ  შერჩეულია მედიატორთა კანდიდატურები სამმხრივ ფორმატში და შსო-ს  ჩართულობით.  წარმოდგენილია კანდიდატურების შესახებ შსო-ს ექსპერტის დადებითი შეფასებები. საქართველოს შრომის, ჯანმრთელობისა და სოციალური დაცვის სამინისტროს ორგანიზებით მოეწყო შეხვედრა სოციალურ პარტნიორებთან კანდიდატების გაცნობის მიზნით. მიღებულია სოციალური პარტნიოროების ოფიციალური პოზიცია წარდგენილ კანდიდატებთან დაკავშირებით.
მზადდება ცვლილებების პროექტი საქართველოს მთავრობის N301 დადგენილებაში „კოლექტიური შრომითი დავის შემათანხმებელი პროცედურებით განხილვისა და გადაწყვეტის წესის დამტკიცების შესახებ“. განსაკუთრებით მნიშვნელოვანია მედიატორთა ანაზღაურების საკითხის გადაწყვეტა, რაც ითვალისწინებს მედიატორის ანაზღაურების თანაბარ გადანაწილებას სამივე მხარეზე (სახელმწიფო, პროფკავშირები და დამსაქმებლები).

გარდა ამისა, გადაწყდეს რამდენი წლით განისაზღვროს მედიატორთა რეესტრი.

2. ევროპის სოციალური ქარტიის (არარატიფიცირებული ) მუხლების/პუნქტების რატიფიცირების საკითხის გადაწყვეტა

გადაწყვეტილება მიღებულია ყველა მუხლთან/პუნქტთან დაკავშირებით, გარდა მე-4 მუხლისა. საქართველოს შრომის, ჯანმრთელობისა და სოციალური დაცვის სამინისტრომ მიმართა საქართველოს ეკონომიკისა და მდგრადი განვითარების სამინისტროს მე-4 მუხლის რატიფიცირების შესახებ პოზიციის დაფიქსირების თაობაზე.  საქართველოს ეკონომიკისა და მდგრადი განვითარების სამინისტროს მე-4 მუხლის რატიფიცირება მიზანშეწონილად არ მიაჩნია. შესაბამისად, სხდომაზე გავიტანთ საკითხს, რომ ამოღებულ იქნას მე-4 მუხლი და დავიწყოთ დანარჩენ შეთანხმებულ მუხლებზე/პუნქტებზე რატიფიცირების პროცედურები

3. სოციალური პარტნიორობის სამმხრივი კომისიის შემადგენლობის დამტკიცების შესახებ საქართველოს პრემიერ-მინისტრის  ბრძანებაში მხოლოდ მთავრობის მხარის წარმომადგენლთა ჩამონათვალი განისაზღვროს არა სახელობითი სიით, არამედ მხოლოდ შესაბამისი უწყების შესაბამისი ხელმძღვანელი პირის თანამდებობის მითითებით. 

ხშირია ცვლილებები მთავრობის შემადგენლობაში, რაც ავტომატურად უკარგავს ძალას ბრძანებით განსაზღვრულ შემადგენლობას და ხშირ შემთხვევაში შესაძლოა გახდეს შემაფერხებელი გარემოება. გარდა ამისა, დაისვას საკითხი, რომ შემადგენლობის ვადად ნაცვლად ერთი წლისა განისაზღვროს 2 წელი.

4. საქართველოს ორგანულ კანონში „საქართველოს შრომის კოდექსი“ ცვლილებების შეტანის შესახებ საკითხის წარდგენა

სოციალური პარტნიორობის სამმხრივი კომისიის ფარგლებში სამუშაო ჯგუფის 5 შეხვედრა გაიმართა. შეხვედრებზე სამუშაო ჯგუფმა განიხილა საქართველოს ორგანულ კანოში „საქართველოს შრომის კოდექსი“ ცვლილებების პროექტი. ორგანულ კანონში ცვლილებები მომზადებულია ევროკავშირი-საქართველოს ასოცირების შეთანხმების XXX-ე დანართით გათვალისწინებული ევროდირექტივების შესაბამისად. XXX-ე დანართში მოცემული დირექტივები, რომელთა საფუძველზეც მზადდება ცვლილებების პროექტი შრომის კოდექსში და რომელთა ტრანსპოზიციის ვადაც სამი ან ოთხი წელია შეეხება შრომის სამართლის და დისკრიმინაციის აკრძალვისა და გენდერული თანასწორობის სფეროს, ესენია მაგალითად, თანაბარი მოპყრობის პრინციპი შრომით ურთიერთობებში, დისკრიმინაციის აკრძალვას როგორც შრომით ისე წინასახელშეკრულებო ურთირთობებში, დასაქმებულის გარანტიებს ორსულობის, მშობიარობისა და ბავშვის მოვლის გამო შვებულებისა და ახალშობილის შვილად აყვანის გამო შვებულების პერიოდში და  დასრულების შემდეგ და სხვ.

სამი ან ოთხ წლიანი დირექტივების ტრანსპოზიციის და კოდექსში ცვლილებების შეტანის პროცესი უნდა დასრულდეს  და საბოლოო  გადაწყვეტილება კომისიამ მიიღოს 2017 წლის ბოლომდე. იმ დირექტივების ტრანსპოზიციაზე მუშაობა, რომელთა ვადაც მეტია ვიდრე სამი ან ოთხი წელი დაიწყება 2018 წელს. 


5. საქართველოს პროფესიული კავშირების გაერთიანების ინიციატივა საპენსიო რეფორმებთან დაკავშირებით 


საპენსიო პოლიტიკაზე მუშაობს ეკონომიკის სამინისტრო, თუმცა ამ ეტაპზე კომისიაზე განხილვისგან თავს იკავებს. გარდა ეკონომიკის სამინისტროსა საპენსიო პოლიტიკაზე მუშაობს პროფესიული კავშირების გაერთიანება, რომელიც სხდომაზე წარმოადგენს ალტერნატიულ ვარიანტს; 


6. საქართველოს კანონის პროექტი „შრომის უსაფრთხოებისა და ჯანმრთელობის დაცვის შესახებ“

კანონი შრომის  უსაფრთხოებისა და ჯანმრთელობის დაცვის შესახებ არის მზად და ამჟამად გაგზავნილია სოციალურ პარტნიორებთან და სახელმწიფო უწყებებში კომენტარებისა და შენიშვნებისათვის, თუმცა რიგი საკითხები საჭიროებს დაზუსტებას/შეთანხმებას და გადაწყვეტას. უფრო კონკრეტულად კი, 

კანონის ძალაში შესვლის დრო, ინსპექტირების სახელმწიფო პროგრამის სავალდებულო ხასიათი, ინსპექციის რეგიონალური სტრუქტურა




